პეტრე შოთაძის სახელობის თბილისის სამედიცინო აკადემია
ხარისხის უზრუნველყოფის სამსახური
სტუდენტთა შეფასების სისტემა
(ინსტრუქცია)

თბილისის სამედიცინო აკადემიაში სტუდენტთა შეფასება ხორციელდება 100 ქულიანი სისტემით. 

შეფასების ახალ სისტემაზე გადასვლის საფუძველია:

- ბოლონიის პროცესი – კრედიტების ტრანსფერისა და დაგროვების ევროპული სისტემის (ECTS) დანერგვა;

- საქართველოს კანონი “უმაღლესი განათლების შესახებ”;

- საქართველოს პრეზიდენტის 2005 წლის 8 ივნისის  N473 ბრძანება.
- საქართველოს განათლებისა და მეცნიერების მინისტრის 2007 წლის 5 იანვრის 

N 3 ბრძანება (21.09.2009 N 785 brZ. შესწორებებით).
ყველა დისციპლინაში ცოდნის შეფასება ხორციელდება 100 ქულიანი სისტემით. მისი კომპონენტები და კრიტერიუმები უნდა/შეიძლება იყოს:

 I. დასწრება (აუცილებელი კომპონენტი)  - 10 ქულა. 
   ვთქვათ სემესტრში ტარდება 15 მეცადინეობა.
   10 ქულა : 15 მეცადინეობაზე = 0,66 ქულა (ერთი მეცადინეობა).
შენიშვნა:  დასწრების ქულა იყოფა მეცადინეობების რაოდენობაზე.
   ვთქვათ, თუ სტუდენტი დაესწრო 9 მეცადინეობას ის აგროვებს 6 ქულას 9 X 0,66 = 5,94 ანუ 6). 
   ე.ი. I კომპონენტში სტუდენტმა დააგროვა 6 ქულა.

II. ზეპირი გამოკითხვა (ან სხვა)  - 25 ქულა (სტუდენტი უნდა გამოიკითხოს მეცადინეობების 1/3-ზე);
განფასების მაგალითი:  

თუ მეცადინეობა ტარდება 15-ჯერ, გამოკითხვა უნდა ჩატარდეს 5-ჯერ. თითოეული გამოკითხვა       ფასდება 5 ქულიანი სისტემით.
· სტუდენტს 5 ქულა ეწერება იმ შემთხვევაში თუ ზედმიწევნით ზუსტად და გააზრებულად გადმოცემს მასალას, ამომწურავად პასუხობს დასმულ შეკითხვებზე, გააჩნია შემოქმედებითი აზროვნების უნარი;
· სტუდენტს 4 ქულა ეწერება იმ შემთხვევაში თუ მას გააჩნია მასალის ზუსტად გადმოცემის უნარი, ნაწილობრივ პასუხობს დასმულ შეკითხვებზე;
· სტუდენტს 3 ქულა ეწერება იმ შემთხვევაში თუ გააჩნია უნარი ნაწილობრივ გადმოცეს მასალის ძირითადი დებულებები, უჭირს დასმულ შეკითხვებზე პასუხის გაცემა;
· სტუდენტს 2 ქულა ეწერება იმ შემთხვევაში თუ გადმოსაცემი მასალის ირგვლივ გააჩნია ზერელე ცოდნა და საჭიროებს მრავალ დამატებით მიმანიშნებელ შეკითხვა;
· სტუდენტს 1 ქულა ეწერება იმ შემთხვევაში თუ მას არ უმუშავია სასწავლო კურსით გათვალისწინებულ ლიტერატურაზე და გადმოსცემი მასალის ირგვლივ ფრაგმენტული ცოდნა გააჩნია;
· სტუდენტს 0 ქულა ეწერება იმ შემთხვევაში თუ იგი უარს ამბობს გამოკითხვაში მონაწილეობაზე.   
თუ სტუდენტი პირველ გამოკითხვაზე შეფასდება 5 ქულით, მეორე და მესამე გამოკითხვებზეზე 4-4 ქულით, მეოთხე გამოკითხვაზე 3 ქულით და მეხუთე გამოკითხვაზე 2 ქულით ის აგროვებს 18 ქულას -  (5 + 4 + 4 + 3 + 2 = 18).  
   ე.ი. II კომპონენტში სტუდენტმა დააგროვა 18 ქულა.
III. რეფერატის მომზადება და პრეზენტაცია (ან სხვა)  - 15 ქულა;  
   რეფერატი ფასდება პედაგოგის მიერ დაგენილი კრიტერიუმებით 1-დან 15 ქულამდე.
პედაგოგი შეფასებისას ითვალისწინებს თუ რამდენად სიღრმისეულად აქვს სტუდენტს გადმოცემული განსახილველი მასალის არსი; რამდენად იგრძნობა ინდივიდუალობა შესრულებულ ნაშრომში; რამდენად შესწევს სტუდენტს უნარი შემოქმედებითად გამოიყენოს ლიტერატურული წყაროები; რამდენად თვალსაჩინოდ შეუძლია მასალის გადმოცემა; რამდენად სრულფასოვნად შეუძლია თემის ირგვლივ დისკუსიაში მონაწილეობა.

პედაგოგი განსაკუთრებულ ყურადღებას აქცევს იმ გარემოებას, რომ წარმოდგენილი მასალა პლაგიატი არ იყოს. 
   ვთქვათ, III კომპონენტში სტუდენტმა დააგროვა 8 ქულა.

IV. შუალედური ტესტირება (ან სხვა)  - 10 ქულა;

    ფასდება პედაგოგის მიერ დაგენილი კრიტერიუმებით 1-დან 10 ქულამდე.

    ვთქვათ, IV კომპონენტში სტუდენტმა დააგროვა 8 ქულა.

I, II, III და IV კომპონენტების ჯამით სტუდენტს აქვს საშუალება დააგროვოს 
1-დან 60 ქულამდე.

დასკვნით გამოცდაზე სტუდენტი დაიშვება იმ შემთხვევაში თუ შუალედური შეფასებების (I, II, III და IV კომპონენტი) და დასკვნითი გამოცდის მაქსიმალური ქულის (40) გათვალისწინებით შეიძლება დაუგროვდეს 51 ქულა.

V. დასკვნითი გამოცდა (აუცილებელი კომპონენტი)  - 40 ქულა.

დასკვნით გამოცდაზე სწავლის შედეგის შეფასების მაგალითი: 

  35-40 ქულა - სტუდენტმა ზედმიწევნით კარგად იცის პროგრამით გათვალისწინებული ყველა საკითხი, დამუშავებული აქვს დამხმარე ლიტერატურა, ავლენს შემოქმედებითი აზროვნების უნარს; 

  25-35 ქულა - სტუდენტმა კარგად იცის პროგრამით გათვალისწინებული საკითხები, ავლენს დამხმარე ლიტერატურის გამოყენების და დამოუკიდებელი აზროვნების უნარს; 

  2-35 ქულა - სტუდენტმა დამაკმაყოფილებლად იცის პროგრამით გათვალისწინებული საკითხები, ავლენს ძირითად ლიტერატურაზე მუშაობის უნარს, ნაწილობრივ პასუხობს დასმულ კითხვებს; 

  20 ქულაზე ნაკლები - სტუდენტმა არ იცის პროგრამით გათვალისწინებული მასალა (მიღებული ქულა არ ერთვება საერთო შეფასების სისტემაში. სტუდენტს ეძლევა უფლება განმეორებით გავიდეს გამოცდაზე).

  ვთქვათ, V კომპონენტში სტუდენტმა დააგროვა 30 ქულა.

საბოლოო შეფასების მაგალითი:

(I)დასწრება - 6 ქულა + (II)ზეპირი გამოკითხვა - 18 ქულა + (III)რეფერატის მომზადება - 8 ქულა + (IV)კოლოქვიუმი - 8 ქულა + (V)დასკვნითი გამოცდა - 30 ქულა =70 ქულა (D დამაკმაყოფილებელი).

     სტუდენტს კრედიტი მიენიჭება ქულების 51-დან 100-მდე დაგროვების შემთხვევაში. ქულების 41-დან 50-მდე დაგროვების შემთხვევაში სტუდენტი განმეორებით აბარებს დასკვნით გამოცდას. 40-ზე ნაკლები ქულის დაგროვების შემთხვევაში სტუდენტმა განმეორებით უნდა გაიაროს სასწავლო კურსი.

